
L I B RO S

Apersonalidade lite-
raria de Miguel
Anxo Fernán Vello

(Cospeito, Lugo, 1958) é
ben recoñecida por to-
dos. Exhibe no seu currí-
culo os máis importantes
galardóns concedidos no
noso país e a súa obra foi
traducida aos máis rele-
vantes idiomas de Euro-
pa. Poeta, dramaturgo e
editor son as tres activi-
dades básicas que con-
centran as súas preocu-
pacións e o teu talento. O
libro que agora comenta-
mos, Astro interior, Escol-
ma poética 1984-2007,
patrocinado polo Pen
Clube de Galiza, na súa
magnífica colección “Arte
de Trobar”, recolle e se-
lecciona poemas de toda
a súa dilatada produción.
O volume vai precedido
dun extenso, minucioso e
esclarecedor prólogo de
Teresa Seara que analiza a
obra do de Cospei-
to, repasa a súa
biografía e
desvela o teci-
do dos símbo-
los tan necesa-
rios para unha
cabal interpre-
tación dos seus
textos.

Que elo
une Do desexo
en corpo e som-
bra (1984) e Di-
cionario do es-
tremecemento
(2007)? Que fío
de Ariadna vai
engarzando as
pezas dun mo-
saico xigantesco
que mal pode-
mos vislumbrar?
Talvez, en pri-
meiro lugar, un
ímpeto unitario
de paixón e har-
monía. Notamos
sempre nos poe-
mas de Fernán

Vello un acopio de ener-
xía que se transfire ao
verso en todo momento.
Poucos escritores nos no-
sos lares poden manter
un pulo vivencial, un re-
gozixo na forma de ex-
presar o que lle abrasa
por dentro, como o que
aquí percibimos. Se o po-
ema é celebración, os de
Fernán Vello son incen-
dio constante, aínda que
comuniquen desgrazas,
desventuras ou a irrita-
ción polos tempos que
decorren.

Efectivamente, o in-

terese temático do noso
poeta vai expandíndose
desde o primeiro poema-
rio, case exclusivamente
erótico, que alcanza cul-
men en Memorial de
brancura (1985), transido
de emoción carnal e de
deslumbramento, de cío
animal e de fulgores de
concuspiscencia: “cando
pasan así esas mulleres
do verao tan fermosas/un
desexo desangra a miña
vida e morro/en instantes
crueis que me iluminan
toda a carne/e morro ne-
se asombro constante de
beleza.”

Tamén nesta citación
atopamos outro ele-

m e n t o
c o n t i n u o
nas composi-
cións do noso autor:
a íntima unión da morte
e da paixón, da poesía e
da carne que termina.

Despois da etapa on-
de brillaba un erotismo
solarmente explícito, asis-
timos a unha viaxe ao hu-
mus terreal en Libro das
paisaxes vivas (1985).
Agora a forza dos verso é
telúrica, a vehemencia bo-
ta raíces no que os ollos
ven, no que a alma con-
templa: terra que se ama,
natureza que vive e que
nos vive: “Hai un país de

sangue verde que corre
inmensamente polos
campos e eleva brillos al-
tos nas árbores deslizadas
ao ceo. É un reino de mil
terras ao sol. Un fogo mi-
neral e azul.” Esa emoción
terrestre tamén sulca En-
tre auga e fogo (Cantos da
terra posuída) de 1987.

En 1996 aparece un
poemario excepcional
na historia da poesía ga-
lega, As certezas do clima.
O escenario agora é ab-
solutamente urbano.
Aparecen fábricas, resi-
duos ferruxentos, talle-
res metalúrxicos, estalei-
ros que abraian. Sobre a
desolación industrial
aparece o home, que se
ve agradido polas for-

mas; e a vida,

q u e
se ve es-

magada po-
lo tempo. Bas-
taría a existen-

cia deste libro para con-
firmar a prodixiosa cali-
dade da nosa literatura e
a Fernán Vello (á par
dun René Char, dun Nu-
no Júdice) como o ex-
traordinario poeta que é.

FERNÁN VELLO, Miguel
Anxo, Astro interior.
Escolma poética 1984-
2007, Pen Club de Galicia,
Santiago, 2007, 486
páxinas

Das emocións da palabra

Román Raña

Calidade de poeta

Se ben que o move-
mento galeguista vi-
ña defendendo xa

desde o século XIX a ne-
cesaria descentralización
do Estado, foi coa chega-
da da II República cando
o noso país puido albis-
car por vez primeira na
súa historia contemporá-
nea a posibilidades de
acadar o seu autogober-
no. A conquista do Esta-
tuto foi un proceso longo
e difícil que, malia ter
cumprido a legalidade
constitucional, non pui-
do entrar en vigor por
mor do comezo da Gue-
rra Civil. Con todo, a Ga-
liza actual débelle moito

á herdanza deixada
p o -

l o s
republi-
canos. De aí a
necesidade de es-
tudar e dar a coñecer o
proceso todo que levou á
elaboración, aprobación
polos municipios e ple-
biscito polo censo electo-
ral do Estatuto de Auto-
nomía de Galiza entre
1931 e 1936; un proceso
que Prudencio Viveiro
Mogo divide en dúas eta-
pas.

Así, o noso autor es-
trutura o seu estudo en
dúas partes ben diferen-
ciadas. A primeira fase
estatutaria estaría prota-
gonizada por un autono-
mismo non nacionalista
capitalizado por forzas
políticas como a FRG ou

a ORGA. Porén, o inmo-
bilismo autonomista des-
ta última, especialmente
do seu líder Casares Qui-
roga –quen, na opinión
de Viveiro Mogo, nunca
foi autonomista e só
aproveitou os ideais au-
tonomistas para acadar
preeminencia no repu-
blicanismo español-, le-
varon á unificación do
nacionalismo galego,
concretada en decembro
de 1931 coa fundación
do Partido Galeguista,
forza protagonista na se-
gunda etapa. En efecto; o
Partido Galeguista, logo
de ver que coa dereita xa-
mais atinxiría o Estatuto,
inicia un proceso de xiro
á esquerda coa vista posta

na consecución

do au-
togober-
no. Ao tempo, partidos
como PSOE ou PCE, que
nun comezo se opuxeran
ao Estatuto, pasaron ago-
ra a defender o dereito de
Galiza á autonomía fron-
te á dereita, o grande in-
imigo a bater. Mais
adiante, as forzas de es-
querda e nacionalistas
confluirán na Fronte Po-
pular, que se imporá nas
eleccións de febreiro de
1936. O Estatuto galego,
incluído no programa

electoral de febreiro de
1936, recibiu daquela un
forte respaldo coa vitoria
desta coalición. E así, o
28 de xuño de 1936 ten
lugar o plebiscito, que foi
refrendado pola imensa
maioría da poboación. O
15 de xullo de 1936 pre-
sentouse perante as Cor-
tes da República, pero o
golpe militar e mais o co-
mezo da Guerra Civil
impediron que tivese
aplicación efectiva. Final-
mente, aprobouse polas
Cortes da República no
exilio, reunidas en Méxi-
co en 1945, dando culmi-
nación simbólica á xeira
de traballos estatutarios.

O proceso es-
tatutario republi-
cano non careceu
certamente de es-
tudos. Pero botá-
base en falta unha
obra de divulga-
ción que reunise a
información máis
actualizada sobre o
proceso autonómi-
co galego e que lle
permitise ao lector
actual comprender
o devir político que
fixo posible o texto
de 1936.Para acadar
este fin, recorre Pru-
dencio Viveiro á bi-
bliografía existente,
especialmente os li-
bros de memorias e
conversas e mais ta-
mén os xornais da
época, coa finalidade
de oferecer ao gran
público unha visión
de conxunto. Non
nos cabe dúbida que
o Estatuto de 1936 foi
un revulsivo para a
toma de conciencia
de Galiza como país
diferenciado. De aí a
súa trascendencia his-

tórica. A máis longo
prazo, a tradición estatua-
ria republicana contribuíu
a que a Nosa Terra fose
considerada –igual que
Cataluña e Euskadi- unha
nacionalidade histórica e
así ficase recoñecido pala
Constitución española de
1978. Daquela, os traballos
estatutarios durante a IIª
República e mais os esfor-
zos de todos aqueles que os
fixeron posibles non foron
en balde.

VIVEIRO MOGO, P., O
Estatuto galego durante a
II República, ed. do
Castro, Sada (A Coruña),
2007, 174 páxinas.

Estatuto e República
Á procura do autogoberno de Galiza

Xosé Antonio López Teixeira

B
otábase en falta
uha obra como a
presente,que
reunise a
información máis
actualizada 

P
oemas que son
incendio
constante,un
verdadeiro acopio
de enerxía


